
Trump paralajméron BE-né pér tarifa té rénda
pas afrimit me Kanadané

Afrimi mes Bashkimit Evropian dhe Kanadasé ka nxitur njé reagim té fort€ nga presidenti i SHBA-sé&, Donald
Trump, i cili paralajméroi vendosjen e tarifave té larta doganore, madje edhe ndérprerjen e marrédhénieve
tregtare me BE-né.

N& njé tubim té zhvilluar né SHBA, Trump e quaijti “gesharake” mundésing e Krijimit t& njé partneriteti me té
ngushté ndérmjet Kanadasé dhe Bashkimit Evropian. Ai tha se do té ndérmerrte masa ekonomike nése njé
marréveshje e tillé do té shihej si veprim armigésor ndaj SHBA-sé.

“Do t& vendosja tarifa shumé té rénda ndaj produkteve gé vijné nga Evropa. Nése do ta bénin kété&, nuk do t&
bénin gjé tjetér vecse do ta pérkeqésonin situatén”, deklaroi Trump.

Kéto komente té presidentit amerikan erdhén pasi Kanadaja dhe BE-ja cuan pérpara bisedimet pér thellimin e njé
partneriteti gé synon zgjerimin e bashképunimit ekonomik dhe strategjik.

Né kundérshtim me géndrimin e Trump, kryeministri kanadez Mark Carney e vlerésoi pozitivisht forcimin e
raporteve t& Kanadasé me BE-né. Sipas tij, nj¢ Kanada mé e fugishme do té ishte njé partnere mé e miré edhe
pér Shtetet e Bashkuara.

“Njé aleancé éshte njé proces pozitiv. Njé¢ Kanada mé e forté dhe mé rezistente €shté njé partnere me efektive
edhe pér SHBA-né, dhe e njéjta gjé vlen pér BE-né", u shpreh Carney né njé konferencé pér shtyp sé bashku me
presidenten e Parlamentit Evropian, Roberta Metsola.

Kryeministri kanadez theksoi se bashképunimi me Evropén do t& kontribuonte né forcimin e sovranitetit t&
Kanadasé dhe do ta bénte vendin mé t€ géndrueshém pérballé krizave dhe goditjeve nga jashté.

Carney sqaroi njékohésisht se pérdorimi i termit “anétar i asociuar” nuk do té thoté se Kanadaja kérkon

anétarésim me té drejta t& plota né Bashkimin Evropian.

“Kanadaja nuk éshté né pozicion dhe nuk ka synim té béhet anétare me té drejta té plota e Bashkimit Evropian.
Ajo g€ ka réndési éshté pérmbajtja”, deklaroi ai.

Si Carney, ashtu edhe Metsola, kané mbrojtur idené se lidhjet mé té aférta mes Evropés dhe Kanadasé mund t'u
shérbejné té dyja paléve pér té fugizuar siguring, prosperitetin dhe autonominé strategjike.

“E ardhmja éshté e jona”, tha Carney, duke pérforcuar géndrimin e Metsolés se Evropa dhe partnerét e saj duhet
té marrin mé shumé pérgjegjési pér t& ardhmen e tyre.

Pérpara se njé aleancé e tillé té finalizohet, marréveshja duhet té miratohet ende nga institucionet pérkatése né
Kanada. Ndérkagq, paralajmérimet e Trump sinjalizojné se afrimi mes BE-sé dhe Kanadasé mund té krijojé njé
front té ri né raportet tregtare ndérmjet Uashingtonit dhe Brukselit.

